
Banting: Pameran, prog-
ram dan aktiviti berasas-
kan bidang Pendidikan dan
Latihan Teknikal dan Vo-
kasional (TVET) mengisi
sambutan Hari TVET Ne-
gara 2024 yang berlang-
sung selama dua hari ber-
mula hari ini di Institut
Latihan Perindustrian
(ILP) Kuala Langat di sini.
Ketua Sekretariat Majlis

TVET Negara Dr Mohd Fai-
zal Tokeran berkata, sam-
butan itu dimeriahkan de-
ngan pameran dan de-
monstrasi kemahiran oleh
institusi TVET, pameran
teknologi daripada pihak
industri, aeroangkasa, ken-
deraan elektrik dan karni-
val kerjaya yang menawar-
kan 3,000 peluang peker-
jaan.
Beliau berkata, sambutan

yang dijangka menarik le-
bih 15,000 pengunjung itu
menyajikan pelbagai akti-
viti dan program dibaha-
gikan kepada lima hab iaitu
TVET Exhibition, TVET Se-

minar, TVET Job Fair, TVET
Entrepreneur dan TVET
Challenge.
“Dengan program dan

aktiviti yang disediakan ini,
orang ramai berpeluang
mendapatkan pelbagai in-
formasi berkaitan prog-
ram, potensi serta laluan
kerjaya lepasan bidang
TVET untuk membantu
mereka merancang masa
depan pendidikan ma-
sing-masing.
“Lebih menarik, Hari

TVET Negara ini juga me-
libatkan penyertaan 12 ke-
menterian yang melaksa-
nakan pendidikan TVET.
Pastinya kementerian ini
membuat persiapan rapi
bagi memberikan pengala-
man yang tidak seharusnya
dilepaskan para pengun-
jung,” katanya selepas me-
ninjau persiapan sambutan

Hari TVET Negara di ILP
Kuala Langat di sini, se-
malam.
Mohd Faizal berkata,

sambutan itu adalah pla-
tform terbaik bagi orang
ramai untuk mendapatkan
gambaran sebenar pendi-
dikan TVET yang sebelum
ini dianggap sebagai pili-
han kedua serta mengeta-
hui usaha yang dilakukan
kerajaan dalam mengang-
kat serta memperkasa bi-
dang TVET.
Sehubungan itu beliau

menyeru pengunjung un-
tuk hadir beramai-ramai
pada Jumaat dan Sabtu ini
serta merebut peluang
mendapatkan pelbagai
maklumat berhubung pe-
ranan dan kejayaan bidang
TVET dalam memacu per-
tumbuhan ekonomi nega-
ra.

Beliau berkata Perdana
Menteri Datuk Seri Anwar
Ibrahim dijangka meras-
mikan sambutan Hari
TVETNegara 2024 pada Sa-
btu dan seterusnya melan-
carkan Dasar TVET Negara
2030.
Dasar TVET Negara 2030

katanya dibangunkan seba-
gai dokumen yang akan
menjadi rujukan serta me-
mandu institusi TVET da-
lam menawarkan dan me-
laksanakan program ber-
kualiti berdasarkan keper-
luan industri.
Menurutnya dasar itu

bermatlamat membawa
Malaysia ke arah negara
maju berpaksikan modal
insan berkemahiran mela-
lui pelaksanaan program
TVET yang responsif, flek-
sibel dan inklusif.
Hari TVET Negara di-

sambut pada setiap 2 Jun
dengan ‘TVET Pilihan Uta-
ma Kerjaya’ dipilih sebagai
tema sambutan program
itu tahun ini.

Hari TVET Negara 2024
tawar 3,000 peluang kerja

